
SOALAN

Minta MENTERI PENGAJIAN TINGGI menyatakan status Majlis TVET
Negara yang sebelum ini dipengerusikan sendiri oleh YAB Perdana
Menteri dan apakah hala tujunya di bawah pentabiran Kerajaan pada hari
ini.

JAWAPAN
Tan Sri Yang di-Pertua,

Mesyuarat Jemaah Menteri yang bersidang pada 18 Disember 2020
telah bersetuju dengan penubuhan Majlis TVET Negara (MTVET) yang
dipengerusikan oleh YAB Perdana Menteri. Majlis ini dianggotai oleh
Ketua Setiausaha Negara (KSN), empat (4) orang YB Menteri Kanan,
Sembilan (9) orang YB Menteri, tokoh industri dan akademia.

MTVET merupakan agenda untuk memperkasa ekosistem TVET
merentasi semua kementerian dan agensi yang melaksanakan TVET. la
merupakan badan tertinggi pembuat keputusan berkaitan hala tuju TVET
negara. Penubuhan MTVET adalah manifestasi Kerajaan dalam usaha
untuk mengupayakan sistem TVET negara agar terus kekal relevan dan
kompetitif pada tahap yang lebih tinggi.

Setakat ini, enam (6) insiatif utama MTVET telah diluluskan dan
sedang dilaksanakan iaitu:

) Merangka model pembiayaan TVET yang lebih mampan;

i)  Membangunkan polisi untuk menggalakkan penyertaan industri;
iii)  Mewujudkan Pelan Penjenamaan TVET Nasional,

Iv)  Menubuhkan TVET Collaboration Hub;

v)  Mewujudkan polisi penyelarasan penawaran program TVET; dan

vi)  Membangunkan One-Stop TVET Data Centre.

Mesyuarat Majlis TVET Negara Bilangan 2 dijangka akan diadakan
dalam masa terdekat. Antara perkara yang dijadual untuk dibincangkan
lalah agenda pemerkasaan TVET yang dipacu industri melalui cadangan
Penubuhan Badan Koordinasi TVET Kerajaan-Industri (GIC) serta
cadangan penarafan tunggal Program TVET. Usaha yang dilaksanakan
ini adalah bagi memperkukuh kolaborasi sinergi dengan pelbagai pihak
berkepentingan khususnya pemain industri bagi mempertingkat kualiti
program TVET dan kebolehpasaran graduan.

Agenda pemerkasaan ekosistem TVET negara merupakan agenda
utama pembangunan bakat dan tenaga kerja di dalam negara. Justeru,
sokongan padu daripada pelbagai pihak adalah sangat diperlukan agar
matlamat pembangunan tenaga kerja berkemahiran ini dapat
direalisasikan seterusnya menyumbang kepada pembangunan ekonomi
negara.

Sekian, terima kasih.



